
Г. Исхакыйның "Ул әле өйләнмәгән иде" әсәрендә гаилә, никах һәм мәхәббәт мәсьәләсе
 (дәрес –конференция)

Дәреснең максаты:
-укучыларга Г.Исхакый иҗаты турында тулы мәгълүмат бирү;                                                                                                 - әсәргә кыскача анализ ясау, төп образларга хас сыйфатларны ачу;
-укучыларны логик фикер йөртергә өйрәтү , киләчәк тормышка әзерләү, катнаш никахка карата үз фикерләрен булдыру;
	Дәресне җиһазлау: Г.Исхакыйга багышланган  күргәзмә,  М.Хуҗин,  Т.Нәҗмиев 
« Яшә, Саба йорт»  китабы ,вакытлы матбугат,компьютер, презентация, проектор,  DVD, Рөстәм Зарипов сүзләренә язылган “Киек казлар” җыры. ИР: sarvarova.ucoz.ru (онлайн тестлар)
	Метод: Фикер алышу, әңгәмә, сәнгатьле сөйләү, сорау – җавап, анализ.

Дәреснең барышы.
I. Уңай психологик халәт урнаштыру.
-   Хәерле көн, укучылар. Барыбыз өчен дә бүгенге көн, чынлап  та, хәерле булсын, шатлык-куанычлар гына алып килсен. Күңелләребездә иман нуры балкысын. Шундый яхшы теләкләр белән әдәбият дәресен башлыйбыз. 
II. Кереш.
Дәреснең темасы hәм максаты белән таныштыру.
Укытучы:
- Бүгенге дәресебез татар классик язучысы Г.Исхакыйның “Ул әле өйләнмәгән”әсәре  буенча дәрес -  конференциягә багышлана.
III. Актуальләштерү.
1.Г.Исхакыйның тормыш юлы һәм иҗатын искә төшерү. Бер укучы өйдә төзеп килгән презентациясен яклап, язучы турында чыгыш ясый.
Укытучы:
- Тормышта шундый кызыклы вакыйгалар килеп чыга. Г. Исхакый Чистайда туып үссә дә, кабере чит илдә Төркиядә калган булса да, аның Саба төбәге белән берничә бәйләнеше бар. ” Саба таңнары “газетасының элеккеге баш мөхәррире Тәлгать ага Нәҗмиев һәм мин дә Төркиянең Истанбул шәһәренә барып, язучының каберен чүп үләннәрдән арындырып, чәчәкләр утыртып кайттык.Ә Тәлгать ага Нәҗмиев Гаяз Исхакыйның туган нигезеннән алып килгән туфракны кабере өстенә сипкән.  Исхакыйларның нәсел очлары бераз гына булса да безнең яклар белән бәйле.Журналист Фәнил Нигъмәтҗановның « Үткәнгә хатлар бармыйлар...” дигән язмасыннан күренгәнчә, Г.Исхакыйның бердәнбер хатыны Мәрьям ханымның сеңлесенең кызы Рәисә апа башта Сатыш мәктәбендә укыткан. Аннары Олы Нырсыга күчерелгән. Ул хәзер дә шунда гомер кичерә.”Исхакый сагышы” җырын да якташларыбыз – Рөстәм Зарипов белән Рәисә Имамиевалар- иҗат иткән. (Җырны тыңлау,Г.Исхакый кабере янында төшкән фотоларны күрсәтү). 


            2.Онлайн тестлар белән эш. ИР: sarvarova.ucoz.ru.
IV. Яңа тема буенча эш.
Укытучы:
-Г. Исхакый үзенең күп кенә әсәрләрендә татар халкының үткәндәге яшәү рәвешенә күзәтү ясый, киләчәге турында уйланып, аның аерым милләт сыйфатында сакланып калу чараларын эзли. Язучы милләтебезнең руслашып юкка чыгу ихтималының зур булуын күреп борчыла, сәбәбен күбесенчә катнаш никахларда күрә. Әлеге мәсьәләгә битараф кала алмыйча, "Ул икеләнә иде" (1914) һәм "Ул әле өйләнмәгән иде" (1916) повестьларын яза. 
Әсәр буенча сорауларга җавап алу.
1. Әсәрдә автор нинди проблеманы күтәрә? Ни өчен?
- Автор бу әсәрдә ике милләт вәкиле корган гаилә, ягъни катнаш никахлар проблемасын күтәрә.Ул руслашып юкка чыгу куркынычы зур булуын аңлата,төрле дәлилләр китерә,соңга калу ихтималы бар, дип кисәтә. Катнаш никахлар проблемасы тулырак һәм эзлеклерәк яктыртыла. Язучы проблеманы аек акыл белән һәм мөмкин кадәр объектив булырга тырышып яктырта. Автор шактый катлаулы һәм бәхәсле мәсьәлә күтәрә. 
2. Шәмсетдин белән Аннаны якынайтучы сәбәпләрне ачыклагыз.
- Язучы Анна белән Шәмсинең мәхәббәтен бик матур итеп сурәтли. Яшьләр беренче очрашудан ук бер-берсен ошаталар. Икесе дә театрга йөрергә ярата, Алар табигать гүзәллегенә хозурланалар, М. Горький, А. Чехов, Л. Толстой китапларын укыйлар. Шушы юллар белән автор геройларына тормышның матурлыгын, мәхәббәтнең бөеклеген тою өчен шартлар тудыра.

3.Әсәрдә Анна Васильевна ничек сурәтләнә? 
-Әсәрдә Анна Васильевна хатын-кызларга хас бөтен сыйфатларны да туплаган ханым буларак сурәтләнә. Ул уңган булуы өстенә, белемле һәм акыллы, сабыр да. Анна Шәмсинең бөтен җитешсезлекләрен кичерә, гафу итә, искиткеч сабырлык белән тормышын җайлый, Шәмсине үз балалары янына кайтару өчен тырыша һәм теләгенә ирешә дә. (Бу уңайдан Г. Исхакый аны  башка хатын-кызларга да үрнәк итеп куя кебек.) Шул ук вакытта Анна үзенең инануларына да хыянәт итми: муенында "эре генә, гәрәбә сыман кара нәрсә" тагып йөри, балаларын чиркәүгә дә алып бара.
4.Шәмси кәләшенең нинди булуын тели?
-Ул кәләшенең Анна кебек дус  була белә торган, үз хисабын йөртми торган, гомерендә бер каты сүз сөйләми торган, тормышның һәр борылышыннан тәм ала һәм тәм татыта белә торган бер татар кызы булуын тели. 
5. Шәмси ни өчен Аннага өйләнергә теләми?
- Чөнки Анна рус милләтеннән. Икесенең диннәре ике төрле.Шәмсигә Аннаның аңардан баласы булачагын ишетү аяз көндә яшен суккандай тәэсир итә. Аның "бөтен әгъзаларыннан суыклы-әчеле бер агым” үтә, ул "кисәктән башына сугылган кеше кебек иләс-миләс" булып кала. Аңына килгәч, Шәмси икеләнә башлый. Ул бит татар кызына өйләнеп, татар балалары үстерергә тиеш.
6. Шәмси авылга нинди  уйлар белән кайта?
- Бервакыт Аннаның балаларын чиркәүгә алып барып чукындыруын күргәч, Шәмси, аларны ташлап, авылына кайтып китә.Татар кызына өйләнергә уйлый.
7. Бу повесть аркылы автор нинди фикер әйтергә теләгән?
-Ике милләт вәкиле корган гаиләдә бик күп каршылыклар килеп чыгарга мөмкин. Мәсәлән , бала тугач, аңа исемне татарча кушаргамы, русчамы? Чукындырыргамы, юкмы? Сөннәткә утыртыргамы, юкмы? Бала белән гаиләдә нинди телдә аралашырга? Үлем-китем була калса, аны соңгы юлга христианча озатыргамы, мөселманчамы? Бу мәсьәләләрнең берсе дә бәхәссез, шома гына чишелми: һәр як юрганны үзенә таба күбрәк тартырга тырыша. Менә шул вакытта башлана да инде гаиләдә ыгы-зыгы. 
-Әсәрдә башка милли мохиткә эләгүнең татар кешесен үзеннән-үзе милли җирлек-тән һәм яшәү рәвешеннән аеруы һәм аның нәсел тамырлары коруга китерәчәге күрсәтелә. Автор фикеренчә, мондый гаиләләр бәхетле була алмыйлар. Г. Исхакый кеше бәхетен гаилә бәхете белән бәйләп карый. Минемчә, Шәмси гомере буе икеләнеп яшәр, Анна исә үз диненә бервакытта да хыянәт итмәс, моны ул Шәмсигә белдермәскә тырышыр. Ике арага алдау керсә, гаилә нык була алмас.


8. Әсәрнең бүгенге көн өчен дә актуаль булуы белән килешәсезме?
-«Ул әле өйләнмәгән иде» повесте мине аерыча дулкынландырды. Олы фикер иясе Гаяз Исхакый бер гасыр элек үк безнең бүгенге тормышыбызны күз алдына китергән. Бүгенге көндә дә нәкъ шул әсәрдәгечә катнаш никахлы гаиләләр бик күп. Мондый гаилә балалары ике милләтнеке дә була алмыйлар, дип уйлыйм. Анна белән Шәмсинең мәхәббәтләре бик матур булса да, киләчәкләре юк. Ә Шәмсинең киләчәге бөтенләй юк, чөнки Анна балаларын үз динендә тәрбияли. Бу - Шәмсинең олы бәхетсезлеге дә, фаҗигасе дә.
- Әйе, чыннан да, повестьта хәзерге көндә яшьләр өчен гыйбрәтле булган катнаш гаилә мәсьәләсе күтәрелә . Исхакый аны узган гасыр башында милләтнең киләчәгенә куркыныч янаучы афәт дип бәяли. Гаяз Исхакыйның бу әсәре кешеләрне уйланырга, тормыш коруга җитди карарга чакыра, ә төрле милләт вәкилләренең үзара гаилә коруга карашлары аеруча ачык булырга тиеш. Бу очракта халыкның дингә ышануларын да, гореф-гадәтләрен дә истән чыгарырга ярамый. Укытучы:
-Дәресебезгә гимназиябезнең рус теле һәм әдәбияты укытучысы Нәҗмиева Любовь Викторовна да чакырылды. Аның да сезгә әйтер сүзләре бар. Любовь Викторовна сүзне Сезгә бирәбез.
-Мин –шәһәр кызы, рус милләтеннән. Сабага килгәндә, бер авыз сүз татарча белми идем. Хәзерге көндә татар телен дә, татарның милли гореф –гадәтләрен дә өйрәндем. Христиан динен дә, ислам динен дә бер дәрәҗәдә хөрмәт итәм. Өйдә балаларым, ирем белән татар телендә аралашабыз.Балаларыбызга да татар исемнәре куштык. Шуны әйтер идем: ирең нинди милләт вәкиле булмасын, аның милли гореф-гадәтләрен, дин кагыйдәләрен, кануннарын ихтирам итеп яшәргә кирәк.
“Татарстан яшьләре”газетасында басылган “Тамыр ничек корый?“ мәкаләсен укып фикер алышу.
[image: ]
Укытучы:
-«Аерылышучылар арасында катнаш гаиләләрнең күп булуы борчый. Моңа сезнең мөнәсәбәтегез нинди?» — дигән сорауга Татарстан ЗАГС идарәсенең бүлек мөдире 
Б.Т. Хафизов бер татар газетасына биргән интервьюсында болай ди:
— Шәхси карашыма килгәндә, тискәре карыйм. Христианнар белән мөселманнар кушылып төзелгән никах озын гомерле булмый. Соңгы елларда бу бик нык күзәтелә башлады... Олыгайгач, аерылышучыларга катнаш гаиләләрдән күп мисал китереп була. Алар кемнең кая — мәчеткәме, чиркәүгәме йөрисен хәл итә алмый. Икесе ике төрле гыйбадәтханәгә йөргәч, ике төрле фикер туа. Бу шулай ук бәхәскә китерә. Әмма шул ук вакытта без мондый никахларны чикли дә, тыя да алмыйбыз, чөнки яшьләргә үзләренә пар сайлауда тулы ирек бирелгән.

Йомгак.
Укытучы:
-Дөньяга без татар, мөселман булып туганбыз икән, ахыргача милли гореф-гадәтләребезне, динебез кагыйдәләрен, кануннарын яратып, ихтирам итеп, аларга буйсынып яшәргә насыйп итсен, соңгы юлга да мөселман, татар булып китәргә язсын иде. Укучылар, сезгә әйтәсе килгәнем шул: олы тормыш юлына аяк басканда, әти-әниләрегезнен, туганнарыгызның, дусларыгызның сүзенә колак салыгыз, башка милләт вәкилләре белән аралашып, дуслыкта гомер итегез, алар белән туганлашырга ашыкмагыз! Соңыннан әти-әниләрегез, туганнарыгызга да, үзегезгә дә үкенерлек булмасын.
Өй эше: "Ул әле өйләнмәгән иде" әсәрендә гаилә, никах һәм мәхәббәт мәсьәләсе” темасына инша язып килергә.

amvip HuMex,
Kxopwuii?

Canun an 1948 enpa y3eHH3H WaKTbin
onbl xapburs — ypiC kewece Mpuropuira
TOPMbILUKa Ybira, bepce apTbiHHaH bepce
nke up Bana rya. Topy ypuIHHaPh — Xnpra
Batuipein cansiHrad bapak. fpuropni,
vikekye Gana Tyray, eit-raun MaLsKaTe-
napesHaH Tyen, Cebep arbiHa kuten Gapa.
ham twyHHaH Bupne anapaan GepHunan
xabap f38, Apaem A8 ByMbii. 31K yHraH,
Apaamyen, a4bik fiesnie CaHus ana  nke
BanacoiH Bepyse Tapbusnan ycrepge.

Vikecena A3 Genem ansipra ApAsM uTTe,
AnapTaTaé)wa,ua, YpbiCya ia cennalTenap.
Tamnage balwnsiua TaTapta cemnawuTenap
OMMa Bep Manae MapXa KbiasbiHa enaH-
raHHaH COH xan betennaf yarapae. Xasep
aHblH ke Banacsl ga — ygblc. Wune
anapbiHbIH Aa vkewsp Banacs 6ap. LWynan
e, TaTapHbiK 6ep MaTyp, yHraH Kbizbl Ca-
HIAR ANa YPbIC MUNTIBTEHEH HBIKITb! TbiHa Bep
FaNNIBCEHs HITe3 CaNabl, KUTBHBreH TIIMUH
wuTTe. S TaTap TaMbipb! KOPbifbI.

Cauna ana uHge sadar. Axsiprel
KeHHapeHae xaneH benepra Gapray, ren
BITS Uae MBPXYMB: "I, yTbIp aNe AHbIMA,
cennalumk ane Gep Tatapya”, — Avs Uge.

Pacux XN,
KasaH.




